
تاخمە كورسی و مێز لە دیكۆری ماڵەكەتدا
تاخمــە مێــز و كورســی، جێگــەی زۆر ناگرێــت و دەتوانی 
لە هەر شــوێنێكدا دایبنیت، لە ژووری چێشــت بەســوودە بۆ 
نــان خــواردن و رازاندنــەوەی ژوورەكە، لە هــۆڵ دادەنرێت بۆ 
خوێندنــەوە و دانانــی گــوڵ و گوڵدان لەســەری، تەنانەت لە 
دیكۆرە مۆدێرنەكان لە ژوورەكانی دانیشتن و میوان دادەنرێت 
بــۆ قســە كردن و گفتوگۆی تایبــەت، لە هەندێ دیكۆریش 
وەك كەرەستەیەك بۆ جوانكردن و ئاوەدانی لە بەشێكی ماڵدا 
دادەنرێت، لێرەوە ئاشــنای شــێواز و رەنگ و دیزاینی دانانی 

تاخمە كورسی و مێز لە دیكۆری ماڵدا بە:
دیزاینــی دانانــی مێز و   -

كورسی: بۆ ئەوەی بێدەنگی و هێمنی لە دیكۆری ماڵەكەتدا 
رەنگاوڕەنــگ  بچووكــی  تاخمێكــی  دەتوانــی  نەمێنێــت، 
هەڵبژێریــت، بەتایبــەت نەخشــەكانیان جۆراوجــۆر بــن و لــە 
مۆدە كلاســیكەكان نەبن، ئەو شێوازە دیمەنێكی زەق دروست 
دەكات و هێمنــی دیكــۆری ماڵەكــەت دەشــكێنێ و جێــی 
سەرنج دەبێت، ئەم شێوازە دەكرێ لە مێزێكی شێوە مۆدێرنی 
ســپی و ســادە و كورســییەكانیش كلاســیك و رەنگاوڕەنــگ 
بــن، یــان لــە رەنگێكی دیكە بێت، شــێوازێكی نایابی دەبێ. 
تەنانەت دەتوانی پێچەوانەی ئەو دیزاینەش دروست بكەیت، 
كــە مێزێكــی شــێوە كلاســیك و كورســییەكانیش لە مۆدی 

مۆدێڕن بن.
- رەنگــی مێــز و كورســی: نایابترین ئــەو رەنگانەی 

بۆ مێز و كورسی دانراون ئەوانەن: رەش و سپی، 
زەردی  و  دار، رەش  رەنگــی  و  قاوەیــی 

تێكــەڵ، رەنگــی ئاگر، ســوور و 
رەنگــی نیــكل، بێجــی و رەش، 
ئــەو رەنگانەش دەكرێ مێزەكە لە 

رەنگێــك بێــت و كورســییەكانیش لە 
یەكێــك لــەو رەنگانــەوە پێكهاتبێــت، بــەڵام مەرجــە تاخمەكە 

تێكەڵاوییان هەبێ لە یەكێك لەو دوو رەنگانەی سەرەوە.

ملوانكەی كلاسیكی زنجیر 
و شێوە چاو

جیهانــی خشــل و ئێكسســوار، رۆژ لــە دوای رۆژ بەرهەمــی تــازە و 
لاســایی كردنــەوە و تازەبوونــەوەی مۆدەكانــی پێشــوو دەهێننــە كایــەوە تا 

ســەرنجی خانمــان و كچانــی هەوادارانــی ئێكسســوار بــۆ خۆیــان رابكێشــن. 
ماركەی )ڤێرنیە(ی ئیتاڵی، كە تایبەتە بە داهێنان و دروستكردنی شێواز و مۆدی 

ئێكسســوارەكان، لــە تازەتریــن مــۆدی ئێكسســوارەكان، گرنگییــان داوە بــە ملوانكــە 
بــە زنجیــر و پێكهاتــووە لــە ئەڵقــەی شــێوە چــاوە، كە ئــەو ئێكسســوارە لە پێشــوودا هەبووە و 

مۆدێكــی كلاســیك دەناســرێ، دیســانەوە لەلایــەن ئــەو ماركەیــەوە لە ژێــر ناوی )ڤۆلتا سیلســیتی - 
VOLTA CELESETE( نــوێ كراوەتــەوە و نمایشــیش كــراوە. ئــەو ملوانكەیــە لــە هەردوو 
ماددەی تەیتانیوی ســووك و یاقووتی سرووشــتی دروســتكراوە، كە ملوانكەیەكی درێژ و ســادە 
نەخشــە، ئەو ملوانكەیە لەگەڵ ئەو وەرزە گونجاوە تا لەگەڵ مۆدی جل و بەرگی زســتانە 

شــیاو بێــت، ئەڵقەكانــی ئــەو ملوانكەیــە لــە شــێوەی چیوەی چــاوی مرۆڤــە، كە هەر 
ئەڵقەیــەك بــە یەكتــر بەســتراوەتەوە، نزیكەی )15( ســەنتیمەتر درێــژ دەبێت و بە 

جوانی لەسەر مل دادەنیشێت، رەنگەكانی ئەو ملوانكەیە هەیە سادەیە و 
هەروەها رەنگاورەنگیشــیان هەن، زیاتر لە رەنگەكانی )شــین و 

ســوور و رەساســی و زێڕی و پەمەیی(دا رەنگ 
كراون.

بە )7( هەنگاو مۆدێكی شیك 
بدۆزەوە
ماوە ماوە خانمان پێویســتییان بە گۆڕانكاری مۆدێكی شــیك و 
شیكتر دەبێ، تا لە مۆدی پێشوویان جیاوازییەك لە جوانییاندا بەدی 
بكەن. پسپۆڕانی جوانكاری )7( هەنگاویان ئامادە كردووە، لە هەر 
كات و شــوێنێكدا بێــت، دەتوانــی بە پەیڕەوكردنی ئــەو هەنگاوانە، 
مۆدێكی شــیك لە جوانیدا دروســت بكەیت، هەنگاوەكانیش سادە و 

ئاسانن، لێرەوە ئاشنای ئەو هەنگاوانە بە:
- ماكیاژ: دەتوانی بە سادەترین شێوە لە رێگەی 
گۆڕینــی ماكیاژەكــەت، ببیتــە خــاوەن مۆدێكی 
تــازە، هــەر وەك چــۆن هەندێ جــار هونەرمەندان و 
كچانــی نــاودار دەبینــی بــە ماكیــاژ و بــێ ماكیاژ 
چەنــدە جیــاوازن، هەوڵیــش بــدە كە رەنگی ســووراو و 

پشتە چاوت زوو زوو بگۆڕیت.
- پــرچ : ماوەیەكــی زۆر لــە ســەر پرچێــك مــەڕۆ، 
هەوڵبدە گۆڕانكاری لە تەســریحەی پرچت بكەیت، كە 
هــەر ئارایشــتێكی تــازە مۆدێكــی تازەیــە بــۆت، ئەگەر 
زۆر بەلایەكــدا دایدەهێنیــت، ئەوجارەیــان هەوڵــدە بــەرزی 
بكەیتــەوە، هەروەهــا بــۆ درێــژی و كورتی قــژت دەتوانی 

كاریان لەسەر بكەیت.
- بۆیەی نینۆك: رەنگەكانی بۆیەی نینۆك بە شێوەیەكی 
بەرچاو زیادیان كردووە، كە زۆربەیان سەرنجڕاكێش و نایابن، 

گۆڕانكاری لە رەنگی نینۆكدا مۆدێكی تازە و شیكە.
پشــتێنی نەخشــین: ئەگەرچــی كەرەســتەیەكی ئاســایی و   -
ســادەیە، هەنــدێ جــار بە پشــتێنێكی بچــووك دەتوانــی مۆدێكی 

نایاب بۆ لەش و لارت دروست بكەیت.
شاڵ و ملپێچ: ئەگەرچی كەرەستەیەكە بۆ گەرمكردنەوەی   -
مل و بەرۆك، دەشــتوانی ســوود لە جوانی ئەو پۆشــاكە وەربگریت، 

كاتێك لە ملت دەبێ، سەرنجڕاكێشترت دەكات.
- خشــل و ئێكسســوار: هەنــدێ جــار دەتوانــی بــە ئێكسســوارێك 
بەشــێكی جەســتەت جوانتر بكەیــت، بۆ نموونە: بە دەســتبەندێكی 

بچووك، دەست و مەچەكت رازاوەتر دەكەیت.
جانتــای دەســت: ئێكسســوارێكی ســەرەكییە و هەمــوو كات لــە 
دەســتت نابێ، بەڵام ئەگەر زیاتر لە جانتایەكت هەبێ، لە دەســتت 

جوان و رازاوەتر و شیك دەبێت.

دەســتڕەنگینی و لێهاتوویــی كابــان و ئافرەتــی كــورد لــە 
دێرزەمانــەوە و تــا ئێســتا شــتێكی بەرچــاو بــووە و لــە كاری 
رۆژانەیانــدا دیــارە، جــاران چەندیــن جــۆرە نانــی خۆمانــە بە 
دەســتی ئافرەتــی كــورد دەكــرا، ســپێدەی هەمــوو رۆژێــك بە 
ئاگــردان و ســێر و فەرشــەوە، دەســتیان دەدایــە تێــرۆگ و 
ناوبرێشــكە و نانــی گەرمیــان بــۆ خواردنــی بەیانــی ئامــادە 
دەكــرد، هەروەها چەندینی دیكەشــیان ئامــادە دەكرد، لەوانە: 
ئەستورك و گەزالە و ناسكەنان، هەموو ئەوانە پێشوو دەكران، 
وادیارە نانی تیری و ئەستورەكە بە پەنیر و شەكر، تا ئێستاش 
لەلایــەن خەڵكــەوە داوا دەكرێــت، هــەر بۆیــە چەندین شــوێنی 
نانكــردن كراوەتــەوە، رۆژانــە )6 تــا 8( ئافرەتــی نانكــەر لــە 
بەرەبەیانــدا نــان دەكــەن، نەوەك هەر تەنیا نانــی تیری، بەڵكو 
ئەســتورەكە بــە پەنیــر و شــەكر و رۆن لــەم شــوێنەدا و بەپێی 
داواكاری پێشكەشــی خەڵــك دەكرێت، رۆژانە نزیكەی )500 
تا 1000( نان لەلایەن ئافرەتە دەستڕەنگینەكانەوە دەكرێن، كە 
نانی گەرم و نانی تیرییە كە بە مەزرەقە ناســراوە، ئەو جۆرە 
نانە زیاتر دەبرژێندرێت و بە ئاگرێكی نزمەوە بۆ ئەوەی رەق 
بێت، دواجار وەك نانێكی ئامادەكراو دەبێت، دەتوانی ئەو نانە 
مەزرەقەیە بكەیتە تێگوشــە، یان بە ئاو بیڕشــێنیت و لە هەر 
كاتێكــدا بێــت ئامادەیە، خاوەنەكەی دەڵێــت: نانی كوردەواری 
لە كوردستانەوە براوەتە سەفەری حەجی مەككە و بۆ وڵاتی 
دیكەش وەك هیندســتان، ســێتی نانی تیری كە )50( نانە بە 
)25( هەزار دینارە، تەنانەت ئەو نانە دەگاتە پێشــمەرگەش، 
چونكە وەك نانی فڕنی و سەموون نییە و تا چەند بمێنێتەوە 
ئاساییە و تێكناچێت، جگە لە نانی گەنم، نانی جۆش هەیە، 
بــۆ ئەوانەیــە تووشــی نەخۆشــی شــەكرە بــوون، زیاتریــش ئەو 
نانــە لەلایــەن ئافرەتانی خاوەن پیشــە و دەوامەوە داوا دەكرێ، 

ئەوانەش كە منداڵیان زۆرە و توانایی نانكردنیان نییە. 

نان و نانكردنی كوردەواری 

زەماوەند و هاوسەرگیری 
لە نێو زەریادا

زۆربــەی رۆژەكانــی ســاڵ بــۆ یادێك، یان بۆنــە و چین 
و توێژێــك و تەنانــەت بۆ پەلەوەر و ئاژەڵانیش دەستینشــان 
كــراوە، تــا لــەو رۆژەدا یادیــان بكرێتــەوە و رێــزی زیاتریان 
لێی بگیرێت، رۆژی )5-كانوونی دووەمی( هەموو ساڵێك 
بــەرۆژی نێودەوڵەتــی باڵندە ناســراوە، ماوەی )14( ســاڵە 
ئەو رۆژەیان دەستنیشــان كردووە، هەر بۆیە بەم چەشــنە لە 
وڵاتــی ئەمریــكا، لــەو رۆژەدا بە وێنە و نمایشــی باڵندەوە 
یادی ئەو رۆژە دەكرێتەوە، ئەمســاڵیش بە چەندین وێنەی 
جۆراوجــۆری هەســت و ســۆزی دایكانــەی باڵنــدەكان بــۆ 
بێچووەكانیــان نمایشــێكی تایبــەت كرایــەوە، كــە نمایشــی 

   هەست و سۆزی دایــــــــــــــــــــــــــــــــــــــــــــــك و باوكانەی باڵندەكان

ژمارە )1059(  2016/1/25



77 ژمارە )1059(  2016/1/25

نگ
ورە
نگا
رە

رۆژی زەماوەنــد و هاوســەری، ئــەو رۆژەیــە كــە دوو كــەس بەیــەك دەگەیەنێت و ئیدی لە ژیانێكی هاوبەش و خۆشــدا 
بە یەكەوە دەژین، بۆیە گرنگە ئەو رۆژە لە شــوێنێكی خۆش بەڕێوە بچێ، ئەو شــوێنانەی بۆ ئەو رۆژە نیشــان 
كراون، بریتین لە هۆڵ و شــوێنی دەرەوە و ناوچە گەشــتیارییەكان، رەنگە بەلاتەوە گرنگ بێت كە ئاخۆ 
چۆن لە نێو زەریایەكدا لەگەڵ ئەوینداری ژیانت رۆژی هاوسەری و ئاهەنگ بگێڕن، ئەو شوێنە 
لــە كەنــاری )مالدێــڤ( لــە كیشــوەری ئاســیا دەكەوێتە نــاو زەریای هیندی، كە شــوێنێكە 
سەراپای هەر چوار وەرزی ساڵ، فێنك و دڵڕفێنە، بۆیە ئەو شوێنەیان هەڵبژاردووە كە 
گوزارشــت لە هاوســەریەتییەكی پاك و رەوان بكات، ئەو شــوێنە تایبەت بۆ رۆژی 
هاوســەری دروســت كــراوە، كــە خانووێكــە و رووبەرەكــەی )147( مەتر دووجا 
دەبێ، لە رێگەی بەلەم و كەشــتییەوە دەگەیتە ئەو شــوێنە، شــوێنی تەنیا 
)16 تــا 20( كــەس دەبێتــەوە، دەوروبــەری ئەو خانووە ئاوێكی ســاف و 
شــین و جوانە، لەوێوە هاوســەران وێنەی رۆژی زەماوەندیان دەگرن 
و لەگــەڵ نزیكانــی خۆیان ئەو رۆژە بە خۆشــی و لە نێو زەریادا 

بەڕێ دەكەن.

ئەمســاڵ زیاتــر تایبــەت بــوو بــە دایكــە باڵندەكــە كــە چــۆن 
بێچووەكانــی دەپارێزێت و خواردنیان پێدەدات. چەندین وێنەی 
جۆراوجــۆری دایــك و باوكــە باڵنــدە لەو كاتەی ئــاگاداری و 
خــواردن بــە بێچووەكانیــان دەدەن، كــە جێگەی هەســت بزوێنە 
و دەروونــی مرۆڤیــش دەهەژێنێــت، زۆربــەی وێنەكانی دایكە 
باڵنــدە و ئــەو گیاندارانە لەلایەن كچێكــی ئیرلەندی بە ناوی 
)رەیچــل ماكمــان( گیراوە، لە وێنەكانــدا بە روونی دەبیندرێت 
كــە هەســت و ســۆزی دایــك لــەلای باڵندەكان چ لــە مرۆڤ 
كەمتر نییە، چونكە هەموو رەفتارێكیان لەگەڵ بێچووەكانیان 

وەك مرۆڤە، تەنیا ئەوە نەبێت زمانیان نییە قسە بكەن.

   هەست و سۆزی دایــــــــــــــــــــــــــــــــــــــــــــــك و باوكانەی باڵندەكان

گۆزە 1/20 - 2/18
هەندێ لە هەڵەكانت وایانكردووە، ئەو كێشــانەی ئێســتا 
تووشــت ببــن، بۆیــە گلەیــی لــە كــەس مەكە و ســەرنجی 
كارەكانت بە جوانی بدە. لەگەڵ كەســێكدا هاوســۆزن و لە 
دڵــی یەكتــرن، هەوڵمــەدە لێــی دووربكەویتەوە و كەســێكی 
شــیاوە بــۆت، كەســایەتیت بەرزە و متمانــەت زیاتر بە خۆت 

بێت.

نەهەنگ 2/19 - 3/20
بڕیارێكی درووستت دا لەسەر ئەو كەسەی ماوەیەكە 
بێــزارت دەكات، بــۆ ماوەیەكی زیاتر فەرامۆشــی بكە 
و تــا ئــەو كاتەی لێــت تێدەگات و هەنــگاوی جوانت 
بــۆ دەهاوێژێت، پەلە كردن لە كارەكانت ئەنجامەكانی 
باش نابێت، بۆیە بە ئارامی جێبەجێیان بكە و خۆت لە 

كەسانی ماڵەوە نزیك بكەوە.

كاوڕ 3/21 - 4/19
هەســت بــە شــەكەتی و بێزاری دەكەیــت، بەهۆی ئەو 
كێشە و گرفتانەیە ماوەیەكە بەرۆكت بەرنادەن، پێویستت 
بە راوێژی كەســێكی نزیكی خۆتە، كە لەو گرفتانەی 
ئــاگاداری بكەیتــەوە و دڵنیابــە بــۆ چارەســەر دەكات، 
كەســایەتیت جێگیــرە و بیر لە داهاتــوو بكەوە، رابردووش 

ئەوەندە بە قورسی وەرمەگرە.

شێر 7/23 - 8/22
هەمیشــە بیــر و بــڕوات بــە كارەكانــت هەبێـــت و رەنگــە 
زۆربــەی جــار ئەنجامەكانت بە دڵ نەبــن، بەڵام داهاتووت 
بەرەو باشــی دەچێ، لەگەڵ كەســێكدا ناكۆكیتان هەیە و 
هۆكاریــش كەســی بەرامبەرە، چونكــە بە هەڵە لە هەندێ 
لایەنــی تــۆ تێگەیشــتووە و هەوڵبدە بــۆی روون بكەیتەوە، 

گرنگی بە خۆت بدە.

گوڵەگەنم 8/23 - 9/22
هەنگاوی تەواوت گرتووە تا بە ئامانجی ئەو ئەركەت 
بگەیــت، پێشــبینی هەمــوو ئەنجامــەكان بكــە و تا لە 
داهاتــوودا تووشــی كێشــە و گرفــت نەبیتــەوە، كاری 
داهاتــووت لەگــەڵ ئــەو كەســەی لــە دڵتــە گرنگــی 
زیاتری پێبدەیت و تا هەستت پێبكات و دڵی لەسەرت 

بێت، دڵخۆشبە بەوەی هەتە.

تەرازوو 9/23 - 10/22
مامەڵــە  نزیكــت  كەســانێكی  لەگــەڵ  كاتێــك 
دەكەیت، هەوڵبدە ســادە بیت و تا ئەوان وا هەســت 
نەكەن كەسێكی لە خۆبایی و خۆت لە سەرووی 
ئەوانەوە داناوە، ماوەی داهاتووت دژوار دەبێـت و 
كێشەت لەگەڵ كەسێكدا زیاتر دەبێت، بە هێمنی 

و لەسەرخۆ چارەسەریان بكە.

- لــەم كاریكاتێرەدا، باس لە خوێندنی 
بــە پــارە و بــە زۆر ناردنــی قوتابــی بۆ 
قوتابخانــە دەكات، كــە هەنــدێ خوێندن 
هەن بە هێزی سەروەت و سامان دەچێتە 

سەر!

كاریكاتێر

دەربــارەی  - مەكســیم گۆركــی 
رابردوو دەڵێ : 

رابــردوو،  كاروانــی  و  كەشــتی 
شــوێنێكت  و  ئامانــج  هیــچ  بــە 

ناگەیەنێت.

پەند و وتە

ــلۆ
ــــــ

ــــــ
تاب

هێلكەیــەك بــۆ ماوەی )10( خولەك دابنێت، یەكســەر رەنگەكەی 
رەش دەبێت، لەو شوێنەشدا هێلكەكان رەنگیان رەشە و بەڵام هەمان 
تامی هێلكە لە ناوەوەش وەك هێلكەی ئاسایی زەردێنە و سپێنەی 
 ) Kuro-tamago -تێدایــە، ئــەو هێلكە رەشــە بە )تاماگــۆ
ناســراوە، لێكۆڵینەوەشــیان كردووە خواردنی هێلكەی رەش تەمەنی 

مرۆڤ بۆ )7 تا 14 ساڵ درێژتر دەكات.

ماوەیەك لەمەوبەر، هەواڵی مریشــكە رەشــەمان بڵاوكردەوە و كە 
هەمــوو گیانــی رەش بــوو، بــەڵام ئەمجارەیــان لــە وڵاتــی ژاپۆن، 
هێلكــەی رەشــیش پەیــدا بــوو، لــە دۆڵــی )گلیانــی گــەورە – 
Ōwakudani( كــە دەكەوێتــە پارێــزگای كاناگاوە لە ژاپۆن، 
بۆ یەكەمین جار هێلكەی رەش پەیدا بووە، بەهۆی بەرزی رێژەی 
كبریــت لــەو ناوچەیــە كــە سرووشــتێكی گڕكانــی هەیــە، ئەگــەر 

موزەخانــەی كیمبیــڵ پارێــزراو بووە، باس لە )3( كەس دەكات كە 
یاری كۆتشــینەی كۆنكان دەكەن و یەكێكیش لە دواوە ســاختەیی 
دەكات بــۆ هاوڕێیەكــەی دیكەی، دەگوترێــت ئەو تابلۆیە هەرگیز 
ناتوانرێــت لاســایی و كۆپــی بكرێتــەوە، وێــڕای ئــەوەی چەندیــن 
وێنەكێشی دیكە ویستوویانە وێنەیەكی لەم جۆرە بكێشنەوە، بەڵام 
شكســتیان هێنــاوە. كاراڤاگیــۆ لە ســاڵی )1610( كۆچی دوایی 

كردووە.

- ساختەكاران 
كارێكــی ســەرنجڕاكێش و نایابــی وێنەكێشــی ئیتاڵی )میشــیل 
ئەنگیلــۆ میریســی دی كاراڤاگیو(یــە، كە لە ســاڵی )1571( لە 
شــاری میلانــۆی ئیتاڵیــا لەدایكبــووە، یەكێكە لە وێنەكێشــەكانی 
ســەردەمی رینیســاس، بواری هونەرەكەی تەنیا وێنەكێشانی تابلۆ 
بــووە، بــە یەكێــك لــە تابلــۆ ناودارەكانــی ئــەو وێنەكێشــە دادەنرێت 
و لــە ســاڵی )1594( وێنەكــەی كێشــاوە، تــا ســاڵی )1987( لە 

هێلكەی رەش!

گا 4/20 - 5/20
جیــاكاری نێــوان كەســانی بــە بەرژەوەنــدی و كەســانی 
هاوســۆزت بكــە، هەموویان تێكەڵ مەكــە و هەمان مەمەڵە 
لەگــەڵ هەموویــان مەكــە، تــا دەتوانــی خــۆت لە كێشــەی 
كەســانی دیكــە بــە دوور بگــرە، چونكــە دواجــار یارمەتــی 

كەســێكتدا بە خراپە بۆت گەڕایەوە، ئەوەندە بە ســۆزی زوو لە 
هەستی كەسانی دیكە دەگەیت.

دووانە 5/21 - 6/20
تەنیــا خراپەكانی كەســێكت لەبەرچــاو نەبێت، بەڵكو 
هەموو لایەنێكی ژیانی ببینە و بە جوانی لێی تێبگە، 
هەمیشــە كارێكی وا بكە كەســانی دەوروبەر لێت رازی 
بــن، نابــێ تەنیا بەرژەوەندی خۆت بوێت و ئەو كەســەی 

لــە دڵتــە فەرامۆشــی بكەیــت، ژیرانــە بیر دەكەیتــەوە بۆ 
داهاتوو.

قرژاڵ 6/21 - 7/22
بەپەلــە بڕیــاری چارەنووسســاز مــەدە، ماوەیەكــی بــاش 
بیــری لێبكــەوە و پاشــان ئەنجامەكانیش بهێنــە پێش چاوت، 
با دواجار پەشــیمان نەبیتەوە. هەنگاوێكی ســەختت لەپێشــە 
تــا بــە كارەكانــت بگەیت، دوو كەســی نزیكــت نێوانیان خۆش 

نییــە و پێویســتیان بــە یارمەتــی تۆیــە تــا چاكیــان بكەیتەوە، 
كاری لەسەر بكە.

دووپشك 10/23 - 11/21
بیرۆكەكانت جێگەی گومانن و وا هەست دەكەیت 
كە زۆربەیان ســەرناگرێت و شكســت دەهێنن، بەڵام 
ئــەو پێشــبینیە هەڵەیــە و دەبــێ هەوڵــی خۆتــی بۆ 
بدەی و زیاتر لەسەر كارەكانت بەردەوام بیت، هەست 
بــە كەســانی بەرامبــەرت بكــە و چونكە شایســتەی 

ئەوەن لە تۆوە نزیك بن.

كەوان 11/22 - 12/21
بە هەوڵی خۆت توانیوتە بگەیتە ئەو پێگە و شوێنگەی 
كــە هەتــە، مەهێڵــە كەســانی دیكــە جێگــەت بگرنەوە و 
كاری خــۆت بــە جوانــی بكــە، بیــری كەســێك دەكــەی، 
وا چاكــە هەوڵێكــی دیكــەی بــۆ بدەیتــەوە و تــا دواجــار 
هەڵویســتی بزانیــت و ئەوەندە ســەرقاڵت نــەكات، گرنگی 

بە هەست و ناخت بدە.

گیسك 12/22 - 1/19
گرنگــی بــە یەكێك لە كارەكانت بدە، ئەگەر لە یەك 
كاتتدا تەركیز لەســەر كۆمەڵێــك هەنگاو بكەیت، ئەو 
كاتــە ئەنجامەكانــت بــە دڵ نابێــت و خــراپ دەبــن، 
هەوڵبــدە هەمیشــە بــەرەو داهاتــوو هەنــگاو بنێــت و 
كارەكانــی ئێســتاش لە دەســت نەدەیــت و پارێزگارییان 

لێ بكەیت. 

وەرزشــوانان و لەشــجوانان دەزانــن مەینەتــی و نەهامەتــی و 
ماندووبــوون چەنــدە زۆرە و قورســە تــا جەســتەیان بەم چەشــنە 
جوان و رێك دەبێ، چونكە دەبێ رۆژانە چەندین یاری ئاسنین 
و مەشــقی جەســتەیی بكــەن، تــا زۆربــەی جەســتەیان دەبێتــە 
ماسوولكە و جوان دەردەكەوێ، بەڵام ئەو منداڵە، بەبێ ئەوەی 
مەشــق و راهێنــان بــكات، لەش و لارێكی وەرزشــی هەیە، وەك 
ئەوەی چەند ساڵە یاری لەشجوانی بكات، ئەو منداڵە خەڵكی 
ئوســتڕاڵیایە و نــاوی )داش میگر(ـــە، تەمەنــی )3( ســاڵە و 
جەســتەی پڕە لە ماســوولكەی بەهێز و توند، )ئۆرسولا میگر( 
دایكــی منداڵەكەیــە و دەڵێــت: هەندێ جــار كاری وادەكات كە 
سەرســامم دەكات، لە هەڵگرتنی شــت و خۆ هەڵواسین و یاری 
جۆراوجــۆر، داهاتــووی كوڕەكەشــم وەك یاریزانێكــی ئۆلۆمپــی 
و لەشــجوانی دێتــە بەرچــاو، ئــەوەی ســەیرە، لەدایكبوونی ئەو 

منداڵە بە رێگەی چاندنی بلوولەوە بووە.

شــێوە و رووخســاری مێــش و باڵنــدە بچووكــەكان جیاوازن، 
هەندێكیــان ترســناك و ناشــرینن، هەندێكــی دیكەش جوان و 
بــەر دڵ دەكــەون، ئەوەتــا پەپوولــە خۆشەویســتی هەمووانە، 
خــۆ )كلــۆ(ش لە هەمان ریزی پەپوولەیە و كەچی جێگەی 
رقــی هەمووانــە، وادیــارە لــە نێــو ئــەو گیانــدارە بچووكانــە 
جوانترینیــان هەڵبژێــدراوە، كــە ئەویــش باڵندەیەكــی بچووكە 
نــاوی )بــۆدل مــۆت - Poodle Moth(ـــە و لەلایــەن 
زاناییەكی وڵاتی فەنزویلا بە ناوی )دكتۆر ئارتەر ئەنكیر( 
دۆزراوەتــەوە، شــێوەی جــوان و خنجیلانەیــە، ترســناك نییە و 

دەكەوێتە بەر دڵی هەموو ئەوانەی لە نزیكەوە دەیبینن.

منداڵێكی بەهێز و لەشجوان 

جوانترین و ناسكترین مێش و 
مەگەز

